
	           1. Նախագծի նախաբանում նշված չէ այն իրավական հիմքը, որի հիման վրա Հայաստանի Հանրապետության կառավարությունը լիազորված է ընդունելու սույն որոշումը:
         Նախագծի նախաբանում նշված «Օզոնային շերտի պահպանության մասին» օրենքի իրավական հիմքը համադրելի չէ «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի հետ, քանզի նախագծի նախաբանում նշված չէ «Օզոնային շերտի պահպանության մասին» օրենքի կոնկրետ հոդվածը կամ մասը, որը հիմք հանդիսացել նախագծի ընդունման համար:
          Ինչ վերաբերում է 146-րդ հոդվածի 4-րդ մասին արված հղմանը, այն չի կարող հիմք հանդիսանալ ՀՀ շրջակա միջավայրի նախարարությանը օզոնային շերտը քայքայող նյութերի և հիդրոֆտորածխածինների գործածման բնագավառում լիազոր մարմին ճանաչելուն:
         Միևնույն ժամանակ, հարկ է նշել, որ «Կառավարության կառուցվածքի և գործունեության» մասին ՀՀ օրենքի հավելվածի 6-րդ կետով նախատեսված դրույթի բովանդակությունից հետևում է, որ մթնոլորտի վնասակար ներգործությունների կանխարգելման կամ նվազեցման բնագավառում, ինչը ներառում է նաև օզոնային շերտը քայքայող նյութերի և հիդրոֆտորածխածինների գործածման բնագավառը, Հայաստանի Հանրապետության կառավարության քաղաքականությունը մշակում և իրականացնում է ՀՀ շրջակա միջավայրի նախարարությունը:

	Ընդունվել է:

